
SO’ ZITELLA, MMARETATA E SO’ PUTTANA  
SONG’A MARONNA CU ‘E SETTE SPATE 
‘NA DIGRAZIA INT’A CAPA ‘E ‘NU PATE 
BRIGANTESSA ‘A COPP’E BARRICATE 
 

CHELLA CA TE SFAMA ‘A PICCERILLO 
E TE SCARFA ‘MPIETTO ASTRITTO, ASTRITTO 
SO’ CHELLA CA CAMMINA SOTT’O MURO 
MA ‘NA BELVA SI LE TUOCCHE ‘O NENNILLO 
 

SONGO ‘NA STREGA E SONGO PURE ZENGARA 
‘NA JANARA D’A TERRA ‘E BENEVIENTO 
MADDALENA CA CHIAGNE SOTT’A CROCE 
‘NU CANTO DOCE CA SE PORTA ’O VIENTO 
  

SONGO ‘O JUORNO E ‘O SCURO D’A NOTTE 
M’ARREVOTO COMM’A LL’ONNA DE LU MARE 
CHELLA SENZA PAURA E CHE SE VOTTA 
E RIRE E CANTA E SE METTE A PAZZIARE 
 

      A CHI HA CANTAMMO STA CANZONE? 

 

SO’ FIAMME E DIAVULE D’O PARAVISO 
STELLE, LUCE E ANGELO ‘E LL’INFERNO 
‘A PIOGGIA E ‘O FRIDDO QUANNO E’ MESE ‘AUSTO 
‘A LUCE, ‘O SOLE E ‘O CALORE ‘A VIERNO 
 

SO’ ‘NA TAMMORRA CA SONA CCHIU’ FORTE 
NACCHERA ‘NZISTA CA TE FA ABBALLA’ 
SO ‘NA DANZA CA SCARFA CUORPE E CORE 
‘A VOCE ‘E CHI VO’ SULO ‘A LIBBERTA’ 
 

 


